
Tuberkulosis  
 
 
 
Ano ang Tuberkulosis (TB)?   
 

Ang TB ay isang impeksyon o sakit na sanhi ng isang mikrobyo na nalalanghap mo at pumapasok sa 
iyong mga baga. May dalawang uri ng TB: Ang TB na impeksyon at sakit na TB.  
 
Ano ang impeksyon ng TB? 
 

Ang TB na impeksyon ay ang uri ng TB kung saan mayroon kang maliit na bilang ng mga mikrobyo ng 
TB na naninirahan sa iyong katawan, ngunit hindi ka nila sinasaktan - gumagana ang iyong immune 
system upang hindi magka-problema. Maganda ang pakiramdam mo, wala kang sakit, at hindi mo 
maipapasa ang mga mikrobyo ng TB sa kahit sinuman. Kung mayroon kang impeksyon ng TB at humina 
ang iyong immune system, ang iyong impeksyon ng TB ay maaaring maging sakit ng TB. Ang 
impeksyon ng TB ay tinatawag minsang "di-aktibo" o "natutulog" na TB.  
 
Ano ang sakit ng TB? 
 

Ang sakit ng TB ay ang uri ng TB kung saan mayroong ilang mga mikrobyo ng TB na nakatira sa iyong 
katawan at ang mga mikrobyo ay nagiging sanhi ng pinsala. Karaniwan ay nararamdaman mong may 
sakit ka, at madalas ay maaari mong maipasa sa ibang mga tao ang mga mikrobyo ng TB. Ang sakit na 
TB ay maaaring makita sa anumang bahagi ng iyong katawan, pero ito ay karaniwang nakakaapekto sa 
iyong mga baga. Ang mga pinaka-karaniwang sintomas ng sakit na TB ay ang ubo, lagnat, kawalan ng 
ganang kumain, pagbawas ng timbang, kahinaan, pinagpapawisan sa gabi, at karamdaman ng pagiging 
pagod-na-pagod.   
 
Mayroon bang isang pagsusuri para sa impeksyon ng TB? 
 

Oo. Maaari kang magpa-test para sa impeksyon ng TB sa iyong doktor, nars o sentro ng kalusugan. 
Kapag mayroon ka ng TB test, dapat mong tandaang bumalik sa iyong doktor, nars o sentro ng kalusugan 
makalipas ang 2 o 3 araw upang ipa-check ang test. Kung bumalik ka pagkatapos ng 3 araw, maaaring 
kailangang ulitin ang test. Kung ang iyong test ay positibo, ibig sabihin ay mayroon kang mga mikrobyo 
ng TB, at maaaring magpakuha ng chest x-ray ang iyong doktor upang siguruhin na wala kang sakit ng 
TB. Mayroon ding bagong test sa dugo para sa impeksyon ng TB. Maaari mong tanungin ang iyong 
doktor o nars tungkol dito. 
 
Maaari bang gamutin ang Impeksyon ng TB? 
 

Oo. Kung mayroon kang impeksyon ng TB, maaari kang bigyan ng gamot upang ang iyong impeksyon ng 
TB ay hindi maging sakit ng TB. Iinumin mo ang gamot sa TB ng 6 hanggang 9 na buwan. 
 
Maaari bang gamutin ang Sakit na TB? 
 

Oo. Kung ikaw ay may sakit na TB, iinom ka ng ilang gamot sa TB ng 6 hanggang 9 na buwan upang 
gamutin ang sakit na TB.

Paano naipapasa ang mga mikrobyo ng TB sa ibang mga tao? 
 

Ang mga mikrobyo ng TB ay kinakalat sa iba kapag ang isang taong may sakit ng TB sa baga ay umubo o 
bumahing ng mga mikrobyo ng TB sa hangin. Ang mga taong nakatira kasama ng taong ito, o 
nagtratrabaho o gumugugol ng maraming panahon kasama niya ay maaaring lumanghap ng mga 
mikrobyo ng TB at maimpeksyon.   
 
Maaari ka bang maimpeksyon ng TB sa paghawak sa pagkain? 
 

Hindi. Ang mga mikrobyo ng TB ay inililipat lamang ng hangin sa ibang tao. Hindi ka maaaring 
maimpeksyon ng mga mikrobyo ng TB sa pamamagitan ng paghawak sa pagkain o iba pang mga bagay. 
 
Ano ang sakit na TB na hindi tinatablan ng gamot? 
 

Ang sakit na TB na hindi tinatablan ng gamot ay sanhi ng mga mikrobyo ng TB na hindi maaaring 
patayin ng mga karaniwang gamot sa TB. Kung mayroon kang sakit na TB na hindi tinatablan ng gamot, 
maaaring kailangan mo uminom ng ilang mga gamot sa TB ng kahit man lamang 12 buwan. Maaari kang 
magdebelop ng sakit na TB na hindi tinatablan ng gamot kung hindi mo iniinom ang iyong mga gamot sa 
TB alinsunod sa mga tagubilin o kung huminto kang uminom ng gamot bago natapos ang iyong treatment 
o paggamot. Sasabihin sa iyo ng iyong doktor kung kailan mo ititigil ang pag-inom sa iyong gamot sa TB. 
 
Ano ang BCG? 
 

Ang BCG ay isang bakuna laban sa TB na ibinibigay sa mga bansa kung saan karaniwan ang TB. Maaari 
itong matulungan ang mga sanggol at maliliit na mga bata na hindi magkasakit sa TB. Ang 
pinakamahusay na magagawa ng BCG ay ang maprotektahan ang mga bata na 5 hanggang 10 taon, at 
minsan ay hindi man ito nagbibigay-proteksyon laban sa TB.  Madalang itong ginagamit sa Estados 
Undos dahil ang mga taong binigyan ng BCG ay maaari pa ring magkaroon ng impeksyon ng TB, at 
marami pa rin ang nagkakaroon ng TB.  Ang mga taong nagpa-BCG ng may higit pa sa 10 taong 
nakalipas at na ngayon ay may positibong TB test o pagsusuri ay malamang-na-malamang na may 
impeksyon ng TB.  
 
 
Para sa karagdagang impormasyon tungkol sa TB, kontakin mo ang Board of Health ng iyong lungsod o 
bayan o kontakin ang Massachusetts Department of Public Health, Division of Tuberculosis Prevention 
and Control sa (617) 983-6970 o http://www.state.ma.us/dph/cdc/tb/index.htm. 

